
„Abis kaloe kadapetan ada sama saia, orang nati kata. . . . ."

„Oeda, Bong-loan, pendeknja loe simpan baek-baek. Kaloe loe enga maoe la oeda, mari!-goea mara sama loe."

Ana prampoean itoe awasken pada Hoei-djin, kamoedian ia mengamat-ngamati tjintjin itoe sampe sakean lama.

Djedjak itoe lantas berlaloe, tampi ampir di itoe waktoe djoega Sioe-kioe dateng di kebon. Ia ber-laga tida liat pada ekonja, dan dari djaoe-djaoe soeda berseroe:

„Bioe maoe maen masak-masakan!Tadi Nioe soeda soereo si Mili beli apa-apanja! Samentaran lagi dia dateng!"

„Tadi loe ka mana?" tanja Bong-loan, dan sigra ia boental-boental di pinggangnja itoe tjintjin dari Hoei-djin.

Sioe-kioe tjoebit tangannja ia poenja teman, seraja gigit bibirnja.

Bong-loan lantas mengarti, jang orang tida maoe itoe perkara dioelangin lagi. Laloe ia berkata:

„Gi da loe pergi ambil barang-barangnja, enakan kita maen masak-masakan di sini. Kaloe di roemah loe si Mili nanti ngomel lagi kaloe djadi betjek atawa apa, mana boleh enak!"

Sioe-kioe lantas poelang dengen berlari-lari. Di itoe samantara waktoe Bong-loan poen pergi balik

